
Nënshkruhet marrëveshje midis UE-së dhe Universitetit Papnor Gregorian, Romë

Më datë 28 shtator 2023, në Universitetin Papnor Gregorian, u nënshkrua marrëveshja midis Universitetit të
Elbasanit “Aleksandër Xhuvani” dhe Universitetit Papnor Gregorian.

Në ceremoninë e nënshkrimit të kësaj marrëveshjemorën pjesë rektorët, Prof.Dr. Skender Topi dhe Mark
Andrew LEWIS SJ, Dekania e Fakultetit të Shkencave të Edukimit, Prof.as.dr. Elisabeta Osmanaj dhe Drejtori i
Qendrës së Studimeve Ndërfetare Gregoriane, Prof. Ambrogio Bongiovanni. 
Rektorët shprehën angazhimin e tyre për të filluar implementimin e menjëhershëm të saj, si dhe besimin se ky
partneritet do të sjellë fryte të mëdha për të dy universitetet dhe komunitetet e tyre.

Gjatë ditëve të vizitës, në datat 28-29 shtator, u zhvillua edhe Konferenca "Dialogu ndërfetar, kontributi i
Shqipërisë në Ballkan", një bashkëpunim i Qendrës së Studimeve Ndërfetare Gregoriane, drejtuar nga Prof.
Ambrogio Bongiovanni, Qendra e Bashkëpunimit Ndërfetar të Elbasanit, përfaqësuar nga presidenti, Z. Arben
Ramkaj, si edhe nga koordinatori i qendrës, Z. Don Dorian Mjeshtri, Universiteti i Elbasanit “Aleksandër
Xhuvani”, Fakulteti i Filozofisë Gregoriane dhe Fondacioni MAGIS.

Në kumtesën e tij, Prof. Topi, bashkëndau me të pranishmit eksperiencën e tij si mjek, akademik dhe rektor i
një institucioni të rëndësishëm arsimor. 

Ky aktivitet shkencor u organizua nën kujdesin e veçantë të Ambasadës së Republikës së Shqipërisë, pranë
Selisë së Shenjtë, përfaqësuar nga Ambasadorja, Znj. Majlinda Frangaj dhe Ambasadës së Republikës së Italisë,
pranë Selisë së Shenjtë, përfaqësuar nga Ambasadori Z. Francesco di Nitto.
Në fokus të kësaj konference ishte inkurajimi i harmonisë ndërfetare, shoqërore dhe edukimin për paqen
përmes kërkimeve akademike.

Në Fakultetin e Shkencave Mjekësore Teknike të Universitetit të Elbasanit, u zhvillua Simpoziumi Shkencor mbi rezultatet e
studimit shkencor te Projektit me titull "Mbi studimin dhe vlerësimin e shëndetit mendor në periudhën Post COVID, në
grupmoshat 15-24 vjeç". Ky projekt vjen si pjesë e projekteve të fituara në bashkëpunim me Agjencinë Kombëtare të Kërkimit
Shkencor.

Zëvendësrektorja e Universitetit, Prof.as.dr. Elvira Fetahu, në fjalën e saj, theksoi angazhimin e përbashkët për implementimin
dhe suksesin e projekteve, thellimin e njohurive në fushën përkatëse, si edhe përditësimi i njohurive për studentët, për të qenë
më konkurrues në tregun e punës.

U zhvillua për të tretin vit radhazi, ceremonia e shpërndarjes së
certifikatave të Praktikave Profesionale të zhvilluara në
Universitetin e Elbasanit. Në fjalën e saj, zëvendësrektorja Prof.
Elvira Fetahu, theksoi rëndësinë e praktikës profesionale në
përparimin e një studenti në karrierën e tij të ardhshme dhe
inkurajoi të pranishmit të vazhdojnë angazhimin e tyre në fushat
e dëshiruara. Universiteti i Elbasanit, mirëpret vit pas viti të rinj
dhe të reja përfitues të programit të nxitjes së punësimit, duke
garantuar fitimin e një përvoje kualifikuese dhe zhvillimin e
mëtejshëm të aftësive profesionale dhe personale.

Zyra e Këshillimit të Karrierës dhe Alumnit në Universitetin e
Elbasanit, në bashkëpunim me Shkollën e Mesme Profesionale”
Elbasan, organizoi një takim informues me një grup nxënësish
nga shkolla profesionale “Faik Konica” Ferizaj, Kosovë. Takimi u
bë i mundur në sajë të binjakëzimit mes dy shkollave profesionale
dhe fillimisht nxënësit u pritën në Korpusin kryesor të
universitetit, ku u informuan mbi paketën akademike,
infrastrukturën, mbështetjen e stafit akademik dhe
ndihmësakademik, si edhe mundësitë e shumta, për zgjedhjen e
rrugëtimit të tyre akademik në Universitetin e Elbasanit
"Aleksandër Xhuvani". Më pas nxënësit, zhvilluan një guidë në
ambjentet e fakulteteve, drejtorive dhe biblotekën e Universitetit
të Elbasanit.

Praktikat profesionale në UE Takim informues me gjimnazistë

Erasmus + Mobility Caffe në Universitetin e Elbasanit 

Universiteti i Elbasanit, organizoi për të dytin vit radhazi takimin Erasmus + Mobility Caffe, me studentë
përfitues të programit Erasmus+ dhe Spinaker. Ky takim i kthyer në një traditë në Universitetin e
Elbasanit, është një mundësi shume e mirë për studentët, për të shkëmbyer eksperiencat, idetë dhe
informacione të dobishme, të cilat i shkruajnë edhe në bllokun e kujtimeve të Erasmus+.

Ky program prej vitesh, mundëson mobilitetin e studentëve në të tre ciklet e studimit në sajë të
marrëveshjeve të shumta me universitetet partnere.

